
Broj: 02-05- 32492-3/11                                                                                                            
Sarajevo, 27.12.2011. godine

Na osnovu čl. 22. i 24. stav 4.  Zakona o Vladi Kantona Sarajevo (”Službene novine
Kantona Sarajevo”, broj: 24/03 - Prečišćeni tekst),  Vlada Kantona Sarajevo, na  48.  sjednici
održanoj 27.12.2011. godine, donijela je sljedeći

Z A K LJ U Č A K

1. Utvrđuje  se  Prijedlog  odluke  kojom  se  odobrava  prenos  dionica
"HIDROGRADNJE"  d.d.  Sarajevo,  evidentiranih  kod  Komisije  za  vrijednosne
papire  MB 4200668060009  -  ukupan  broj  dionica  3.792.559  ili  67,0212%,  sa
Vlade Kantona Sarajevo na Vladu Federacije Bosne i Hercegovine.

2. Predlaže  se  Skupštini  Kantona  Sarajevo  da  donese  odluku  iz  tačke  1.  ovog
Zaključka.

3. Ovim  Zaključkom  stavlja  se  van  snage  Zaključak  broj:  02-05-22668-1/11  od
28.07.2011. godine.

                                                                                                     P R E M I J E R

                                                                                                       Fikret Musić

Dostaviti:  
1. Predsjedavajuća Skupštine Kantona Sarajevo
2. Skupština Kantona Sarajevo
3. Premijer Kantona Sarajevo 
4. Ministarstvo privrede 
5. Evidencija                
6. A r h i v a 

web: http://vlada.ks.gov.ba
e-mail: premijer@ks.gov.ba; 

Tel: + 387 (0) 33 562-068, 562-070
Fax: + 387 (0) 33 562-211

Sarajevo, Reisa Džemaludina Čauševića 1

mailto:premijer@ks.gov.ba
http://www.ks.gov.ba/


Na  osnovu  člana  18.  tačka  (j)  Ustava  Kantona  Sarajevo  ("Službene  novine  Kantona
Sarajevo", br. 1/96, 2/96, 3/96 - Ispravka, 16/97, 14/00 i 4/01), i članom 8. Zakona o imovini
Kantona  Sarajevo  ("Službene  novine  Kantona  Sarajevo",  broj  6/97),  Skupština  Kantona
Sarajevo na ___ sjednici održanoj dana _________ 2011.godine, donijela je 

Prijedlog

O D L U K U

o prenosu dionica "HIDROGRADNJE" d.d. Sarajevo sa Vlade Kantona Sarajevo na
Vladu Federacije Bosne i Hercegovine 

Član 1.

Ovom Odlukom se odobrava prenos dionica "HIDROGRADNJE" d.d. Sarajevo, evidentiran 
kod Komisije za vrijednosne papire MB 4200668060009 - ukupan broj dionica 3.792.559 ili 
67,0212%, sa Vlade Kantona Sarajevo na Vladu Federacije Bosne i Hercegovine.

Član 2.

Ovlašćuje se Fikret Musić, Premijer Kantona Sarajevo, da potpiše prijavu za prenos dionica iz
člana  1.  ove  Odluke,  radi  promjene  podataka  o  emitentu  "Hidrogradnja"  d.d.  Sarajevo  u
Registru vrijednosnih papira u Federaciji Bosne i Hercegovine.

Član 3.

Ova Odluka stupa na snagu danom objavljivanja u "Službenim novinama Kantona Sarajevo".

Broj:_____________ PREDSJEDAVAJUĆA
Sarajevo, __________2011.godine SKUPŠTINE KANTONA SARAJEVO 

Prof. dr. Mirjana Malić



O B R A Z L O Ž E N J E

I - PRAVNI OSNOV 

Pravni  osnov za  donošenje  ove  Odluke  sadržan je  u  članu  18.  tačka  (j)  Ustava  Kantona
Sarajevo ("Službene novine Kantona Sarajevo", br. 1/96, 2/96, 3/96 - Ispravka, 16/97, 14/00 i
4/01), i članu 8.  Zakona o imovini Kantona Sarajevo ("Službene novine Kantona Sarajevo",
broj 6/97). 

II - RAZLOZI ZA DONOŠENJE

Aktom broj 3041/2008 od 21.11.2008.godine Vladi Kantona Sarajevo obratilo se privredno
društvo "HIDROGRADNJA" d.d.  Sarajevo sa zahtjevom da se izvrši  prenos vrijednosnih
papira  kod  Registra  vrijednosnih  papira  sa  Vlade  Kantona  Sarajevo  na  Vladu  Federacije
Bosne i Hercegovine.

Privredno  društvo  "HIDROGRADNJA"  d.j.l.  Sarajevo  bilo  je  obuhvaćeno  Odlukom  o
utvrđivanju Liste privrednih društava kojima upravlja ili u čijem upravljanju učestvuje Kanton
Sarajevo ("Službene novine Kantona Sarajevo", broj 15/01).

U članu 2.  Uredbe o dopunama Uredbe o vršenju ovlaštenja  i  obaveza organa Federacije
Bosne  i  Hercegovine  ("Službene  novine  Federacije  BiH",  broj  72/04)  u  Listu  privrednih
društava  prema  kojima  ovlašćenja  i  obaveze  po  osnovu  državnog  kapitala  vrše  organi
Federacije  Bosne  i  Hercegovine  dodano  je  privredno  društvo  "HIDROGRADNJA"  d.d.
Sarajevo. 

Preuzimanjem ovlaštenja  nad privrednim društvom "HIDROGRADNJA" d.d.  Sarajevo od
strane organa Federacije BiH, stekli su se uslovi da se ovaj privredni subjekt briše sa Liste
preduzeća  kojima upravlja ili  u čijem upravljanju učestvuje Kanton Sarajevo.  Odlukom o
izmjenama i dopunama Odluke o utvrđivanju Liste privrednih društava kojima upravlja ili u
čijem  upravljanju  učestvuje  Kanton  Sarajevo  ("Službene  novine  Kantona  Sarajevo",  broj
23/07),  sa  ove  Liste  je,  na  prijedlog  Ministarstva  privrede  Kantona  Sarajevo,  brisana
"HIDROGRADNJA" d.j.l. Sarajevo.

Iako je "HIDROGRADNJA" d.j.l. Sarajevo, brisana sa Liste, kod Registra vrijednosnih papira
je kao titular evidentirana Vlada Kantona Sarajevo MB-4200668060009 - ukupan broj dionica
3.792.559 ili 67,0212% od ukupnog broja vrijednosnih papira.

Kako prenos nije  realizovan,  obratilo  nam se Federalno  ministarstvo  energije,  rudarstva i
industrije aktom broj 08 - 14-783-10/1 od 17.05.2010.godine sa zahtjevom u kojem navode da
su  izvršili  uvid  u  pregled  emitenata  Registra  vrijednosnih  papira  u  Federaciji  Bosne  i
Hercegovine  i  da  je  kod  "Hidrogradnje"  d.d.  Sarajevo,  kao  većinski  vlasnik  još  uvijek
evidentirana:  "Vlada  Kantona  Sarajevo (državno  vlasništvo)".  Da  bi  se  izvršila  promjena
emitenta potrebno je da Federalno ministarstvo energije, rudarstva i industrije dostavi uredno
popunjenu,  potpisanu i  ovjerenu prijavu za prenos vrijednosnih papira,  dokaz o izvršenoj
uplati naknade za prenos vrijednosnih papira uvećane za stvarne troškove dostave potvrde i



ovjerene kopije ličnih karata Federalnog ministra energije, rudarstva i industrije i Premijera
Vlade Kantona Sarajevo.

Uzimajući u obzir činjenicu da je članom 8. Zakona o imovini Kantona Sarajevo propisano da
imovinom  Kantona  Sarajevo  upravlja  Skupština  Kantona  Sarajevo,  sačinjen  je  prijedlog
Odluke o prenosu dionica "HIDROGRADNJE" d.d. Sarajevo sa Vlade Kantona Sarajevo na
Vladu Federacije Bosne i Hercegovine.

O  predloženom  Zaključku  i  Odluci  Ministarstvo  privrede  Kantona  Sarajevo  je  ponovno
zatražilo  mišljenje  Pravobranilaštva  Kantona  Sarajevo.  Mišljenjem  broj  M-5/11  od
25.03.2011.godine,  Pravobranilaštvo  Kantona  Sarajevo  je  ostalo  pri  već  ranije  datom
mišljenju da je potrebno popuniti  dio obrasca Prijave prenosa vrijednosnih papira  koji  se
odnose na podnosioca, a radi promjene u Registru vrijednosnih papira, na Vladu Federacije
BiH. 

Razmatrajući  predloženu  odluku,  Skupština  Kantona  Sarajevo  je  na  sjednici  održanoj
01.06.2011.godine  donijela  Zaključak  broj:  01-05-19042/11,  kojim  se:  "zadužuje  Vlada
Kantona Sarajevo da hitno uputi zahtjev prema Federalnom ministarstvu energetike, rudarsta i
industrije  da se očituje  u vezi  prenosa titulara  i  emitenta  3.792.559 ili  67,0212% dionica
"Hidrogradnje" d.d. Sarajevo sa kantonalnog na federalni nivo".

U izjašnjenju Federalnog ministarstva energije, rudarstva i industrije broj 08-14-783/10 od
13.07.2011.godine, pravni osnov je sadržan u Uredbi o vršenju ovlaštenja organa Federacije
Bosne  i  Hercegovine  u  privrednim  društvima  sa  učešćem  državnog  kapitala  i  tačke  VI
podtačka 20. Liste privrednih društava prema kojima ovlaštenja po osnovu državnog kapitala
vrše organi Federacije Bosne i  Hercegovine("Službene novine Federacije BiH", br.  48/05,
54/05,  42/06,  27/07,  28/07,  49/07,  74/07,  15/08,  70/08,  71/08,  4/09,  10/09,  26/09,  40/09,
46/09, 52/09 i 3/10), u proteklom periodu, vršilo je ovlaštenje po osnovu učešća državnog
kapitala u privrednom društvu "Hidrogradnja" d.d. Sarajevo, sa sjedištem na adresi Hamdije
Kreševljakovića br.19, Sarajevo.

Vlada Kantona Sarajevo na 18. sjednici  održanoj 05.07.2007.godine, donijela je Odluku o
izmjenama i dopunama odluke o utvrđivanju liste privrednih društava kojima upravlja ili u
čijem  upravljanju  učestvuje  Kanton  Sarajevo  ("Službene  novine  Kantona  Sarajevo",  broj
23/07), kojom su ovlaštenja i obaveze Ministarstva privrede kao vlasnika po osnovu državnog
kapitala  u  privrednom  društvu  "Hidrogradnja"  d.d.  Sarajevo,  pod  tačkom  24.  brisana  uz
konstataciju da je "privredno društvo preuzeto od Federacije Bosne i Hercegovine".

Na Skupštini  Kantona Sarajevo,  kojoj  je  prisustvovala  gospođa Jasmina  Pašić,  pomoćnik
Federalnog ministra energije, rudarstva i industrije, od Federalnog ministarstva zatražena su
dodatna pojašnjenja. Ta pojašnjenja se odnose na namjere u pogledu statusa "Hidrogradnje"
d.d.  Sarajevo, kad je u pitanju privatizacija,  kao  i  pitanje dugovanja i  potraživanja ovog
privrednog subjekta.

Svojim aktom broj  08-18-215/11 od 06.12.2011.godine,  Federalno  ministarstvo  eneregije,
rudarstva i industrije je odgovorilo da po pitanju privatizacije "Hidrogradnje" d.d. Sarajevo,
uslijed vrlo složene trenutne situacije Vlada Federacije BiH nema konkretnih planova. Naime,
procjena Vlade Federacije BiH je da bi se vrlo teško, u ovakvim okolnostima i ambijentu,
mogao adekvatno vrednovati privredni subjekt kakav je "Hidrogradnja" d.d Sarajevo. 



Kad  su  u  pitanju  potraživanja  i  dugovanja,  Federalno  ministarstvo  energije,  rudarstva  i
industrije je dostavilo akt privrednog društva "Hidrogradnja" d.d. Sarajevo broj 3117/2011 od
03.11.2011.godine,  iz kojeg proizilazi  da su potraživanja 55.625.843,96 KM, a dugovanja
68.766.818,78 KM.

Svi  ostali  odgovori  Federalnog  ministarstva  energije,  rudarstva  i  industrije  sadržani  su  u
prethodnim aktima.

Zbog  toga  što  su  prava  i  ovlasti  nad  ovim  privrednim subjektom  prešle  sa  Kantona  na
Federaciju, smatramo opravdanim da se kod Komisije za vrijednosne papire promjeni titular
vlasništva, te predlažemo da Skupština Kantona Sarajevo donese Odluku o prenosu dionica
"Hidrogradnje"  d.d.  Sarajevo  sa  Vlade  Kantona  Sarajevo  na  Vladu  Federacije  Bosne  i
Hercegovine. 


































































































